भारत सरकार
रेल मंत्रालय
राज्‍य सभा
अतारांकित प्रश्‍न सं. 302
06.12.2013 को दिया जाने वाला उत्तर
रेलगाडि़यों में यात्रियों की सुरक्षा
302. 
श्रीमती बिमला कश्‍यप सूद :
क्‍या रेल मंत्री यह बताने की कृपा करेंगे कि :
(1) क्‍या मंत्रालय को देशभर में रेलगाडि़यों में विशेषकर महिलाओं, बच्‍चों तथा बुजुगों  की सुरक्षा से संबंधित कतिपय घटनाओं की जानकारी है;
(2) यदि हां, तो गत दो वषों में ऐसे कितने मामले सामने आए, जिनमें रेलवे सुरक्षा में खामियां पाई गईं; और
(3) रेलगाडि़यों में बढ़ते अपराधों, डकैती के मामलों के मद्देनजर रेल मंत्रालय ने सभी यात्रियों की सुरक्षा पुख्‍ता करने के लिए क्‍या उचित कदम उठाए हैं ?
उत्तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) से (ग) : एक विवरण सभा पटल पर रख दिया गया है। 
*****
रेलगाडि़यों में यात्रियों की सुरक्षा के संबंध में 06.12.2013 को श्रीमती बिमला कश्‍यप सूद द्वारा पूछे जाने वाले अतारांकित प्रश्‍न संख्‍या 302 के भाग (क) से (ग) तक के उत्‍तर से संबंधित विवरण :
(क) : जी हां। 
(ख) : भारतीय रेल पर वर्ष 2011 और 2012 के दौरान सुरक्षा में कमियों के कारण गाडि़यों में महिलाओं, बच्‍चों और वृद्ध व्‍यक्तियों के संबंध में अपराधों के मामलों की संख्‍या निम्‍नानुसार है: 
	वर्ष
	डकैती
	चोरी
	हत्‍या
	बलात्‍कार
	उत्‍पीड़न
	छेड़छाड़

	2011
	3
	5
	0
	0
	0
	0

	2012
	1
	21
	0
	0
	1
	0


(ग) : महिलाओं के लिए सुरक्षित वातावरण तैयार करने सहित रेल परिसरों के साथ-साथ चलती गाडि़यों में अपराध को रोकना और पता लगाना, मामले का पंजीकरण करना, इसकी जांच करना और कानून व्‍यवस्‍था बनाए रखना राज्‍य सरकार की सांविधिक जिम्‍मेदारी है जिन्‍हें वे संबंधित राज्‍यों के राजकीय रेलवे पुलिस (जीआरपी) के माध्‍यम से निर्वाह करते हैं। रेल सुरक्षा बल, प्रभावित क्षेत्रों की गाडि़यों के मार्गरक्षण और पहुंच नियंत्रण दायित्‍यों के लिए अपने कर्मचा‍रियों को तैनात कर राज्‍य पुलिस के प्रयासों में सहयोग प्रदान करता है।
यात्रियों की सुरक्षा को बेहतर करने के लिए निम्‍नलिखित उपायों को अपनाया जा रहा है:  
1
 रोजाना विभिन्‍न राज्‍यों की राजकीय रेल पुलिस द्वारा 2200 मार्गरक्षण गाडि़यों के अतिरिक्‍त संवेदनशील और चिहि्नत मार्गों पर औसतन रेल सुरक्षा बल द्वारा 1275 गाडि़यों का मार्गरक्षण किया जाता है। 
2
 202 से अधिक संवेदनशील और सुभेद्य रेलवे स्‍टेशनों पर निगरानी प्रणाली को मजबूत रखने के लिए सीसीटीवी कैमरा नेटवर्क, पहुंच नियंत्रण, तोड़-फोड रोधी जांचों द्वारा  संवेदनशील स्‍टेशनों की इलेक्‍ट्रोनिक निगरानी के लिए एक एकीकृत सुरक्षा प्रणाली अनुमोदित की गई है।  
3
किसी अवांछित घटना के बारे में सूचित करने के लिए विशेषरूप से महिला यात्रियों को सुविधा देने के लिए कुछ क्षेत्रीय रेलों पर क्षेत्रीय नियंत्रण कक्षों में सुरक्षा हेल्‍प लाइनों को स्‍थापित किया गया है। इस प्रकार की सुरक्षा हेल्‍प-लाइनों के नंबरों को महत्‍वपूर्ण रेलवे स्‍टेशनों के प्रमुख स्‍थलों और गाडि़यों में प्रदर्शित किया गया है। 
4 
राजकीय रेल पुलिस द्वारा अपराधों के उचित पंजीकरण और जांच को सुनिश्चित करने के लिए सभी स्‍तरों पर राज्‍य पुलिस के साथ नियमित समन्‍वय बैठकें की जाती है।
*****

